
१

कमल और महेश गाँउमा रहत है। कमलके पडोसी महेश होय। कमलके बकरी 

महेशके खेतमा चलि गइ। और बकरी बहुत नोक्सान करिस।



२

महेश कमलके बकरीका पकड लिहिस। जब संझा भवा तो बकरी खोजिन। बकरी 

कहु नाय मिली।



३

जब हेरत हेरत परेशान होइगे। तब एक लडका कमलका बताइस। आपके बकरी 

महेश काकाके हिंया है।



४

उनके बहुत नोक्सान किहिस है। जब बकरीकय पता चला। तो कमल महेशके घर 

गवा।



५

जब महेश कमलका देखिस। तो कमलका बैठेक पिरही दिहिस। कमल पिरही पर 

बैठगवा।



६

तब बकरीके बारेमा बात करिन। महेश कमलका नोक्सान वाला खेत देखाइस। और 

दुइनो पडोसी आपसमा बातचित किहिन।



७

तब महेश कहिस। अपन बकरी बढिया से बाँधा करो। अब हम दुबारा नाइ छोडब।



८

कमल महेश से वादा किहिस। अब अपन बकरी न छोडब। और दुइनो असल पडोसी 

बने।



९

कमल अपन बकरी घर लेइ आवा। और बकरी बाँधिन। कमल के बारीमा बहुत गाई 

आइगी।



१०

सारा बारीके गोभी चरलिहिन।

सब लासुन, धनिया चरलिहिन। जब कमलका पता लाग। तब दौडके गाई पकरीस।



११

गाई वालेनकय पता लगाइन। तो पता लाग्गवा। गाई अपने पडोसी राम काकाके होय

। तो राम काकाका बोलाइन।



१२

जल्दी जल्दी राम काका आएगय। और पुछिन का होइगा। तब कमल अपन बारिया 

देखाइस। सब बारिया चरगवा रहय।



१३

राम काका अपन गल्ती स्वीकारिन। कमल उनकय गल्ती माफ करदिहिन। कमल 

कहिस अब गाई न छोडेव।



१४

अब कमल, महेश, और राम काका। अछ्छा पडोसी है। सब मिलजुलकय रहात है।

